
QORAQALPOG'ISTON RESPUBLIKASIDA
KICHIK VA O‘RTA BIZNESNING HUDUDIY
RIVOJLANISH XUSUSIYATLARI

Reimbergenov Xurrambek Xushnudovich
Abu Rayhon Beruniy nomidagi Urganch davlat universiteti mustaqil tadgiqotchisi
ORCID: 0009-0009-7590-2950

Annotatsiya. Mazkur tezisda Qoraqalpog‘iston Respublikasida kichik va o‘rta biznesning hududiy rivojlanish xususiyatlari tahlil
qilingan. Hududlar kesimida tadbirkorlik subyektlarining joylashuvi, igtisodiy faolligi hamda ularning rivojlanishiga ta’sir etuvchi
omillar baholangan. Shuningdek, hududlar o‘rtasidagi iqgtisodiy rivojlanish darajasini muvozanatlashtirish hamda kichik va o‘rta
biznesni rivojlantirishga qaratilgan ilmiy-amaliy takliflar ishlab chiqilgan.

Kalit so‘zlar: kichik va o‘rta biznes, hududiy rivojlanish, Qoraqalpog‘iston Respublikasi, tadbirkorlik, hududiy tafovutlar,
iqtisodiy rivojlanish, investitsiyalar.

Abstract. This thesis analyzes the specific features of the territorial development of small and medium-sized businesses in the
Republic of Karakalpakstan. The territorial distribution and economic activity of business entities, as well as the factors affecting their
development, are assessed. In addition, scientific and practical recommendations aimed at balancing the level of economic development
across regions and promoting the development of small and medium-sized businesses are proposed.

Keywords: small and medium-sized businesses, territorial development, Republic of Karakalpakstan, entrepreneurship, regional
disparities, economic development, investment.

AnnoTanus. B Te3nce mpoaHann3upoBaHbl 0COOCHHOCTH TEPPUTOPHATBHOTO PA3BUTHSI MAJIOTO U CPEAHEro OusHeca B Pecybinke
Kapaxanmakcran. OLEHEHBI TEPPUTOPUATBHOE pPa3MEIIeHHe U DKOHOMHYECKas aKTHBHOCTb CYOBEKTOB IPEINPHHHMATEIBCTBA, a
Takxke (akTophl, BAMSIONINE Ha UX pa3BUTHE. Kpome TOro, pa3paboTaHbl HayYHO-NPAKTHYECKUE MPEMIOKECHNUS, HAPABICHHBIE Ha
BBIPABHUBAHHE yPOBHS 9KOHOMUYECKOTO Pa3BUTHS TEPPUTOPUI U Pa3BUTHE MAJIOTO M CPeAHEro Ou3Heca.

KitioueBble cj10Ba: MaIblii ¥ cpeJHUIN OM3HEC, TepPUTOPHAIBHOE pa3BUTHE, Pecybnnka KapakanmakcTaH, IpeJnpHHIMATETbCTBO,
TePPUTOPHATIbHBIE PA3IHYHSI, JKOHOMHIECKOE Pa3BUTHE, HHBECTULINH.

KIRISH

Kichik va o‘rta biznes mamlakat iqtisodiyotining barqaror rivojlanishini ta’minlash, yangi ish o‘rinlarini yaratish, aholi
bandligini oshirish hamda hududlarning iqtisodiy salohiyatidan samarali foydalanishda muhim o‘rin tutadi. Shu sababli
hududlarning tabiiy-iqtisodiy sharoiti, resurs salohiyati, infratuzilmasi va investitsiya muhiti tadbirkorlik rivojlanishiga
bevosita ta’sir ko‘rsatadigan asosiy omillar hisoblanadi [1; 2].

Qoraqalpog‘iston Respublikasi geografik joylashuvi, tabiiy resurslari, Orolbo‘yi ekologik sharoiti hamda
tumanlarning iqtisodiy ixtisoslashuvi jihatidan mamlakatning boshqa hududlaridan farqlanadi. Shu bois kichik va o‘rta
biznesni rivojlantirishda yagona yondashuv emas, balki har bir hududning mavjud salohiyati va ehtiyojlarini inobatga
oluvchi hududiy rivojlanish siyosatini amalga oshirish muhim ahamiyat kasb etadi.

2025-yil 1-aprel holatiga ko‘ra, Qoraqalpog‘iston Respublikasida 17 876 ta faoliyat yuritayotgan kichik korxona
va mikrofirma mavjud bo‘lgan [4]. Hududlar kesimida ularning tagsimlanishi sezilarli darajada farqlanadi. Eng yuqori
ko‘rsatkich Nukus shahri hissasiga to‘g‘ri kelib, bu yerda 4 793 ta kichik korxona va mikrofirma faoliyat yuritgan. Keyingi
o‘rinlarni To‘rtko‘l tumani (2 021 ta), Beruniy tumani (1 627 ta), Amudaryo tumani (1 503 ta) va Ellikqal’a tumani (1 206
ta) egallagan. Aksincha, Taxtako‘pir (252 ta), Bo‘zatov (298 ta), Shumanay (358 ta) va Qorao‘zak (404 ta) tumanlarida
faoliyat yuritayotgan korxonalar soni boshqa hududlarga nisbatan kamroq bo‘lgan. Bu holat kichik va o‘rta biznesning
hududlar kesimida turli darajada rivojlanganligini ko‘rsatadi.

Hududlar o‘rtasidagi bunday tafovutlar bir qator iqtisodiy omillar bilan izohlanadi. Nukus shahri respublikaning
ma’muriy va iqtisodiy markazi sifatida rivojlangan transport-logistika tarmog‘i, bank-moliya xizmatlari, oliy ta’lim
muassasalari va iste’mol bozori bilan ajralib turadi. Natijada xizmat ko‘rsatish, savdo va ishlab chiqarish sohalarida yangi
tadbirkorlik subyektlari tashkil etilishi uchun qulay sharoit yaratilgan.

Beruniy, To‘rtko‘l, Amudaryo va Ellikqal’a tumanlarida qishloq xo‘jaligi, ozig-ovqat sanoati va mahsulotlarni
qayta ishlash tarmogqlarining rivojlanganligi kichik biznes subyektlari sonining ko‘payishiga xizmat qilmoqda. Mazkur
hududlarda sug‘oriladigan yer maydonlari va xomashyo bazasining mavjudligi agrobiznesni rivojlantirish uchun muhim

omil hisoblanadi.

Taxtako‘pir, Bo‘zatov, Shumanay va Qorao‘zak tumanlarida tadbirkorlik faolligining nisbatan past darajada
shakllanishiga aholining siyrak joylashuvi, transport infratuzilmasining rivojlanish darajasi hamda investitsiya faolligi
ta’sir ko‘rsatmoqda. Ushbu hududlarda kichik va o‘rta biznesni rivojlantirish uchun muhandislik-kommunikatsiya
infratuzilmasini yaxshilash, imtiyozli moliyalashtirishni kengaytirish va mahalliy resurslarga asoslangan loyihalarni
qo‘llab-quvvatlash muhim ahamiyatga ega.

2025-yilning yanvar—mart oylarida respublika bo‘yicha 773 ta yangi kichik korxona va mikrofirma tashkil etilgan
bo‘lib, ularning asosiy qismi Nukus shahri (218 ta), Beruniy (82 ta), To‘rtko‘l (57 ta), Ellikqal’a (55 ta) va Amudaryo (52
ta) hissasiga to‘g‘ri kelgan.

Muallif tahliliga ko‘ra, Qoraqalpog‘iston Respublikasida kichik va o‘rta biznesning hududiy rivojlanish darajasini
belgilovchi asosiy omillar transport-logistika infratuzilmasi, aholi zichligi, iqtisodiy ixtisoslashuv hamda investitsiya
faolligi hisoblanadi. Mazkur omillar asosida hududlarni tadbirkorlik rivojlanish darajasiga ko‘ra uch guruhga ajratish
mumbkin:

- yuqori rivojlanish salohiyatiga ega hududlar — Nukus shahri, To‘rtko‘l, Beruniy va Amudaryo tumanlari;

- o‘rta rivojlanish salohiyatiga ega hududlar — Ellikqal’a, Xo‘jayli, Taxiatosh, Qo‘ng‘irot, Kegeyli va Nukus
tumanlari;

- qo‘shimcha rivojlantirish imkoniyatiga ega hududlar — Taxtako‘pir, Bo‘zatov, Shumanay, Qorao‘zak va Mo‘ynoq
tumanlari.

Mazkur tasnif hududlarda kichik va o‘rta biznesni qo‘llab-quvvatlash choralarini differensial yondashuv asosida
ishlab chiqish va mavjud resurslardan samarali foydalanish imkonini beradi.

XULOSA VA TAKLIFLAR

Oc‘tkazilgan tahlillar shuni ko‘rsatdiki, Qoraqalpog‘iston Respublikasida kichik va o‘rta biznesning hududiy
rivojlanishi tumanlarning iqtisodiy salohiyati, infratuzilma darajasi, tabiiy resurslari hamda investitsiya faolligiga bevosita
bog‘lig. 2025-yil yakunlari bo‘yicha Nukus shahri, To‘rtko‘l, Beruniy, Amudaryo va Ellikqal’a tumanlarida kichik biznes
subyektlari soni hamda iqtisodiy faollik yuqori bo‘lib, Bo‘zatov, Taxtakopir, Shumanay va Qorao‘zak tumanlarida ushbu
ko‘rsatkichlar nisbatan past darajada shakllangan. Bu holat hududlarning ijtimoiy-iqtisodiy rivojlanish darajasi va biznes
yuritish sharoitlaridagi farqlar bilan izohlanadi.

Tahlillar, shuningdek, kichik va o‘rta biznesning rivojlanishi hududlarning iqtisodiy ixtisoslashuvi bilan uzviy
bog‘ligligini ko‘rsatdi. Agrar salohiyati yuqori bo‘lgan tumanlarda gishloq xo‘jaligi va mahsulotlarni qayta ishlash, sanoat
salohiyatiga ega hududlarda ishlab chiqarish va kooperatsiya, Nukus shahrida esa xizmat ko‘rsatish va savdo sohalari
ustunlik qilmogda. Mazkur holat hududlarning mavjud resurs va imkoniyatlaridan kelib chigqan holda tadbirkorlikni
rivojlantirish siyosatini tabaqalashtirilgan yondashuv asosida amalga oshirish zarurligini ko‘rsatadi.

Tadqiqot natijalari asosida quyidagi takliflar ishlab chiqildi:

Hududlarning iqtisodiy ixtisoslashuviga mos dasturlarni ishlab chiqish. Har bir tuman uchun uning resurs salohiyati
va ustuvor tarmogqlaridan kelib chiqib, kichik va o‘rta biznesni rivojlantirish dasturlarini ishlab chiqish magsadga muvofiq.

Biznes infratuzilmasini rivojlantirish. Tadbirkorlik faolligini yanada oshirish imkoniyati mavjud bo‘lgan Bo‘zatov,
Taxtakopir, Shumanay va Qorao‘zak tumanlarida transport, logistika hamda muhandislik-kommunikatsiya infratuzilmasini
rivojlantirish magsadga muvofiq.

Moliyaviy qo‘llab-quvvatlashni kengaytirish. Chekka hududlarda faoliyat yuritayotgan tadbirkorlar uchun imtiyozli
kreditlar, subsidiyalar va kafillik mexanizmlarini kengaytirish biznes subyektlari sonining oshishiga xizmat qgiladi.

Mabhalliy xomashyoni chuqur qayta ishlashni rag*batlantirish. Beruniy, To‘rtko‘l, Amudaryo va Ellikqal’a tumanlarida
qishloq xo‘jaligi mahsulotlarini qayta ishlash bo‘yicha kichik sanoat korxonalarini tashkil etish eksport salohiyatini
oshirish imkonini yaratadi.

Hududiy monitoring tizimini takomillashtirish. Kichik va o‘rta biznes rivojlanishini tumanlar kesimida muntazam
monitoring qilish, asosiy iqtisodiy ko‘rsatkichlarni baholash va ular asosida boshqaruv qarorlarini gabul qilish tizimini
yanada takomillashtirish magsadga muvofiq.

Xulosa qilib aytganda, Qoraqalpog‘iston Respublikasida kichik va o‘rta biznesni rivojlantirishda hududlarning
tabiiy-iqtisodiy va institutsional xususiyatlarini hisobga olgan holda tabaqalashtirilgan yondashuvni qo‘llash hududlar
o‘rtasidagi iqtisodiy tafovutlarni qisqartirish, yangi ish o‘rinlarini yaratish, investitsiyaviy jozibadorlikni oshirish hamda
respublikaning barqaror ijtimoiy-iqtisodiy rivojlanishini ta’minlashda muhim omil bo‘lib xizmat giladi.

